
        Həzm və simbiot (simbioz müştərək qidalanmada iştirak edən fərdlər) qidalanma dedikdə sahibini qida ilə təmin etmək məqsədilə heyvan və bitki orqanizmlərinin ayrı-ayrı qida maddələrini həzm etmələri nəzərdə tutulur.Simbiont qidalanmanın məməlilərdə (gövşəyənlərdə) və həşəratlarda daha qabarıq formada nəzərə çarpmasına baxmayaraq təkamülün aşağı pilləsində də onu müşahidə etmək olur.
Sellülozanın mənimsənilməsində simbiont qidalanmanın xüsusi əhəmiyyəti vardır.Əksər ali orqanizmlərdə sellülozanı parçalayan ferment yoxdur.Bəzi orqanizmlər o cümlədən yağış qurdları sellülozanı sərbəst parçalamaq qabiliyyətinə malikdir.Əksər ilbizlər sellülozanı bakteriyaların köməyi ilə həzm edirlər.Bəzi həşəratlarda o cümlədən bığlı böcəklərin və qızıl böcəklərin mədəsində sellüloza olduğu üçün ağac qabığı ilə qidalana bilirlər.Ağac qabığı yeyən digər həşəratlar mədələrində olan bakteriyaların köməyilə sellülozanı həzm edirlər.
Simbiont qidalanma təkcə sellülozadan istifadə etməklə məhdudlaşmir.Belə ki,gövşəyən heyvanların işkənbələrində olan çoxlu miqdarda infuzor və bakteriyalar qursaqda və bağırsaq kanalının aşağı şöbələrində həzm olunur.Bu yolla heyvanın zülal tələbinin 1/3 hissesi ödənilir.İşkənbədə olan mikroorqanizmlər sidik cövhərindən,amin duzlarından,hətta ammonyak kimi azot birləşmələrindən zülal sintez etmək qabiliyyətinə malikdir.Ona görə də kənd təsərrüfat heyvanlarının qidalandırılmasında sidik cövhərindən istifadə edilir.Elə güman edilirki,gəmiricilərin kor bağırsağında analoji proses gedir və sekotrof nəcis zülal mənbəyi (infuzor və mikroblardan ibarətdir) olduğu üçün bəzi heyvanlar (ada dovşanı) tərəfindən yeyilir.Belə heyvanları sekotrof nəcisindən məhrum etdikdə onların orqanizminin zülallara ehtiyacı artır və çoxlu zülal qəbul edirlər.Analoji vəziyyət həmin heyvanları steril şəraitdə saxladıqda da baş verir.
İşkənbədə gedən həzm prosesində mikroorqanizmlər hüceyrələri parçalayıb qlükoza,süd turşusu və uçucu yağ turşusu (sirkə turşusu) əmələ gətirir.Bu zaman əhəmiyyətli miqdarda istilik yaranır.İşkənbənin bakteriya florası hüceyrələri kimyəvi kimyəvi çürümə yolu ilə parçaladığı halda infuzorlar onları mexaniki yolla parçalayır.Çürümə prosesi çoxlu miqdarda buxarlanmayan yağ turşularının və CO2-nin əmələ gəlməsilə müşayiət olunur.Bunlar qana sorulur.Fasiləsiz ifraz olunan ağız suyu işkənbədə gedən çürümə prosesi üçün zəruri olan zəif qələvi reaksiyanı təmin edir.Gövşəyənlərin qursaq və bağırsaqlarında infuzor və mikrobların həddən artıq çoxalması nəticəsində həzm prosesi azot mənimsəmə mənbəyi olan çoxlu miqdarda mikrob və ibtidailərin təsirinə məruz qalır.Bunlardan əlavə bəzi mikroblar sidik cövhərindən amin turşuları və vitaminlər sintez edir.
Gövşəyən heyvanlarda orqanizmin enerjisinin 40%-i işkəmbədə olan  ibtidai canlıların  və mikrofloranın hesabına ödənilir.Heyvanları tərkibində çoxlu karbohidrat olan bitki kökləri ilə qidalandırdıqda işkənbədə olan mikroorqanizmlərin təsirilə bitki zülallarının heyvani zülallara çevrilməsi prosesi sürətlənir.Yenidoğulmuş gövşəyən heyvanların qaba yemə keçməsi onların işkənbələrində infuzorların əmələ gəlməsilə müşayiət olunur.İnfuzorların qanunauyğun dinamikası 6 aylıqda danalarda müşahidə edilir və 7-8 aylıq gövşəyən heyvanların balalarının mədəsində ibtidai canlıların miqdarı böyüklərdə olduğu səviyyəyə çatır.Qida qaramalın işkənbəsində 5-6 saat qalır karbohidrat tərkibli yemlə qidalandırdıqda işkənbənin reaksiyası turş,qaba yemlə qidalandırdıqda isə onun reaksiyası qələvi olur.Yaşıl yem qəbul etdikdən 4 saat sonra çürümə prosesi maksimal həddə çatır.Heyvani çuğundurla qidalandırdıqda çürümə dərəcəsi yüksəlir və infuzorların miqdarı artır (Taşnov,1956).Alimin tədqiqatlarına görə ən az çürümə prosesi əvvəlcədən çürümə prosesinə məruz qalmış və tərkibindəki karbohidratları parçalanmış silosla qidalanma zamanı müşhidə edilir.Ümumiyyətlə məməlilərdə ferment olmadışı üçün yemin hüceyrələri qida ilə birlikdə mədəönünə daxil olmuş mikroorqanizmlərin və qismən infuzorların köməyilə həzm olunur.Burada qidanın 45%-i həzm olunur.Tor və qat-qat əsasən süzgəc rolunu oynayaraq işkənbədə həzmə uğramış qidanı süzərək onun qaba hissəsinin qursağa keçməsinin qarşısını alır.
Həzmin davamı mikroorqanizmlərin köməyilə kor bağırsaqda gedir.Atın kor bağırsağı mədədən iki dəfə böyük olub 37 L yem qarışığı tutur.Kor bağırsaqda çürümə edir və orada gedən həzm yalnız bağırsaq seliyinin təsirilə yağ turşularının əmələ gəlməsinə görə əvvəlıi şöbələrdən fərqlənir.Çürümə prosesinin bir qismi Çəmbər bağırsaqda gedir.Atın bağırsağında qida 72 saat qalır və ximusda olan hüceyrələrin 40-50%-i burada həzm olunur.Burada yuxarı şöbələrdən daxil olmuş bitki və heyvan mənşəli fermentlərin təsirilə ximusun həzmi davam edir.Ada dovşanlarında kor bağırsağın əhəmiyyəti ilk dəfə Tsuntsiy tərəfindən tədqiq olunmuşdur.Otyeyən gəmiricilərdə kor bağırsaq morfoloji cəhətcə yaxşı inkişaf etmişdir.O,taxıl siçanlarında daha çox inkişaf edib.taxıl siçanlarında kor bağırsaq çıxardıldıqda onlar ölür.lakin analoji əməliyyat qara siçovullarda ciddi dəyiçişiklik yaratmır.
Bir sıra tədqiqatlar aparılmış və bu tədqiqatlara əsasən sekotrofiya nəzəriyyəsi irəli sürülmüşdür.Bu nəzəriyəyə görə gəmiricilərin kor bağırsaqlarında sekotrof-şarlar əmələ gəlir.Onların tərkibində çoxlu miqdarda zülal və bakteriya cisimcikləri vardır (nəcisdə - 2700 mil. sekotrofda – 9560 mil.). Kor bağırsaqda formalaşan sekotrof – şarlar mədənin dibinə toplanır.Burdan hissə-hissə bağırsaqlara daxil olaraq bütün həzm kanalında sellülozanın həzm olunmasını təmin edir.Bu proses ən çox dovşanlarda öyrənilmişdir.Elə güman edilir ki,bütün otyeyən gəmiricilərin həzm prosesində sekotrofiya önəmli əhəmiyyət kəsb edir.
